
題畫蘭卷兼梅花

作者：王冕　元

本作品收錄於《列朝詩集/甲前05》

湘江雲盡湘山青，秋蘭花開秋露零。

三閭已矣喚不起，畾蕕蕭艾春娉婷。

冷飆吹香散郊坰，山蜂野蝶何營營。

幽人脫略境色外，竟坐不讀《離騷經》。

西湖昨夜霜月明，梅花見我殊有情。

逋仙祠前塵土清，老鶴彳亍如人行。

天邊縹緲來鳳笙，玉壺吳酒顛倒傾。

酒闌興酣拔劍舞，忽覺海日東方生。

此元朝作品在全世界都属于公有领域，因为作者逝世已经超过100年，且作品于1931年1

月1日之前出版。

